
Владимир Васильев: «Дагъустанда дагъдин территорияр 
мягькемдиз вилик тухунай зурба мумкинвилер ава»

М ахачкала ш егьердин  
ДГУНХ-дин базада и мукьвара 
илимдинни практикадин «Дагъдин 
территорияр вилик тухун» темадай 
конференция хьана. Адан карда 
Дагъустан Республикадин Кьил 
Владимир Васильева, Кеферпатан 
К авказдин  крарай  РФ -дин 
министр С ергей  Ч еботарева, 
П равительстводин  регионрин 
векилри , республи кадин
м и н истерствой рин  ва
ведомствойрин руководителри, 
территорияр вилик тухунин рекьяй 
кардик квай регинрин экспертри 
иштиракна.

Конференциядин иштирак- 
чияр тебрик авуналди, Владимир 
Васильева 20 йис идалай вилик 
Д агъустандиз В иридуьньядин 
террордин гелегькарар гьахьна, 
абур кук1варай вакъиадикай рик1ел 
хкана.

«Къе сиясатчияр рахазва, 
писателри кхьизва, тарихчийри 
ц1ийи тари х  чирзава. Гьа 
вахтунилай  эгеч1на Россияда 
халкьари н  туплам иш вилин  
процесс кьиле физва.

Дагъустанди и рекьяй еке ва 
къиметлу чешне гана», -къейдна 
РД - дин Кьили. Д агъустандин  
дагъдин  терри тори яр  вилик

тухунин  рекьяй  гегьенш  
мум кинвилер хьиз, т1имил 
месэлаярни авач.

«Чун дагъвийрин къилихдин 
ерийрикай рахазва. Килиг, чи 
аялри  гегьенш  сергьятрин  
конкурсра иш тирак авуналди, 
гьикьван  гъалибвилер
къазанмишзават1а. Пагьливанрин 
агалкьунар  чна адетдиз 
элкъвенвайбур яз гьисабзава. И 
мукьвара хуьруьн майишатдин 
выставка тешкилнавай. Анани чи 
республикадин  хуьруьн
м айиш атдин  суьрсет  арадал 
гъизвайбуру хъсан  нетиж аяр 
къалурна. Чна чи  м узейриз, 
заповедникриз, архитектурадиз,

искусстводиз къадирлувилелди 
фикир гузва, абурал къим ет 
эцигзава», - къейдна В. Васильева.

Ахпа ам авай меселайрал 
акъвазна. - Абурун ч1ехи пай чи 
дагълух районризни талукь я. 
Кьилинди, яд бес тахьун я, -
л агьан а региондин
руководителди.

И месэла гьялун патал 2019- 
йисуз республикадин бюджетдай 
1,9 миллиард манат пул чара 
авунва. А дакай 1,3 миллиард 
манат пул хуьрерин агьалияр целди 
таъминарун паталди серфдайвал я. 
Ик1 хьайила, 500 агъзур

дагъустанви целди таъминариз 
жеда. Рагъул яд  ахвадардай  
къайдаярни  ф икирдиз гъана 
к1анда. Зирзибил гадарзавай  
къайдайрини къалабулух кутазва. 
Марфар къвайила, живер ц1райла 
Чиркейдин цин гьамбархана 
алахьзавай челегдиз тешпигь я. Аниз 
дагълара к1ват1 хьайи вуч хьайит1ани 
гадарзава. Мокок хуьр рик1ел хкваш. 
Аник ц1ай акатнавай. К1ват1навай 
векьер, к1арасар, к1валер кана. Бес 
гьик1 туьхуьрда? ДГУ-дин куьмек 
галаз и проектдин винел к1валахзава. 
Ам вири халкьди сес гуналди 
кьабулда. Алай йисуз сифте яз 
«Земский учитель» проект уьмуьрда 
кечирмишиз эгеч1на. Республикадин

бюджетдай 50 миллион манат чара 
авуна, 50 выпускник к1валахдин 
чкайрал рекье туна. Ик1 ят1ани, чаз 
350 педагогдин кьитвал амукьзава.

Республикадин Кьил дагъдин 
территорияр вилик тухунин 
проектда кардик квай «100 
школадикайни» рахана. Ада чи 
ватанэгьлийриз куьмекар авунай 
сагърай лагьана. Абурун куьмек 
галаз 117 мектеб ремонт ийиз 
алакьна, лагьана. «150 школа» 
проектдани куьмекар гузва. Сергей 
Чеботарева федеральный 
законопроектдин бинеярни 
Дагъустанда кьабулайдакай рик1ел 
хкана. Яшайишдин вири терефар 
чна фикирда кьунва, лагьана. Ерисуз

коммуникацияр ерилубуралди 
эвезнава, гьа жигьетдай яз, 
Интернетни кваз.

«Кеферпатан Кавказ -  дагълух 
чкаяр я. Адан 70 процентдин мулк 
дагъдин районри кьунва. Им еке 
рекъем я. Гьавиляй абур паталди 
кьилдин сиясат тешкилна к1анзава, 
авай месэлаяр гьялун чарасуз я», - 
лагьана РФ-дин министрди.

Заседанидин сифтегьан 
паюнин нетижаяр Кавказдин ФГБОУ 
ВПО институт-филиалдин директор 
Азамат Глисова кьуна.

Шагьбала ШАГЬБАЛАЕВ

Владимир Васильева 
видеоконференцияда иштиракна

14-октябрдиз Д агъустан  
Республикадин Кьил Владимир 
Васильева РФ-дин Президентдин 
Советдин заседанида иштиракна.

РФ-дин Правителстводин 
П редседатель Д м итрий
М едведеван регьбервилик кваз 
кьиле фейи видеоконференцияда 
стратегиядин рекьяй вилик финин 
ва милли проектрин гьакъиндай 
месэлайриз килигна. Заседанидин 
сергьятра регионра кардик квай 
«Д ем ограф ияди з»  ва
«Здравоохраненидиз»  талукь 
месэлаярни авай.

«Демография» проектдай Д. 
М едведева заседан иди н

иш тиракчийрин дикъет аялар 
образованидал ва яслийралди 
таъм и наруни н  м есэладихъ 
элкъурна. И мураддалди тарихдиз 
хъфизвай йисан бюджетдик 65 
миллиард манат пул кутунвай.

2019-йисуз 25 агъзур чка 
арадал  гъанва. Ят1ани, ида 
таъминвилелди тешкилзавайди 
анж ах пудай са  пай  я. Бязи  
регионра эцигунрин к1валахар 
гьеле эгеч1навач.

Аялар хайи хизандиз пулдин 
куьмекар гуникайни Д. Медведева 
ихтилат кудна.

« З д р а в о о х р а н е н и е »  
проектдай уьлкведин премьер-

министрди иштиракчийрин фикир 
чпел желбдай рик1инни дамаррин 
азаррин  аксина серенж ем ар 
кьабулун ва ажалдин дуьшуьшар 
авай рекъемрилай агъуз авудун 
важиблу тирдакай къейдна. И 
м ураддалди  бю дж етдик 11,6 
миллиард манат пулдин такьатар 
кутунвай. Хуьрерин чкайра ФАП- 
ар эцигунизни кьет1ен фикир 
ганвай. 509 м обильны й
медицинадин комплексар къачун 
патал бюджетда 4 миллиард манат 
пул ава.

«Демография» проектдай 
Д агъустанди  вири  вад 
ф едеральны й п роектдан и  
иш тиракзава. «А ялар хайи
хизанриз - пулдин куьмек», 
«Ч1ехи несил», « С порт -
уьм уьрдин  къайда». М илли 
проектдай 57 аялрин бахчаяр 
эцигда. Абурукай яз 20 тарихдиз 
хъфизвай йисуз вахкун лазим я. 
В ири сан алд и  къачурла, 
Дагъустанда мектебдиз фидалди 
яшда авайбуруз, чпин тешкилатра 
9100 чка яратмишда.

Шагьбала ШАГЬБАЛАЕВ

Авадан хуьруьн агьалийрихъ галаз гуьруьш
Жегьилрин арада

экстремизмдин ва терроризмдин 
аксина тухузвай серенжемрин 
пландин кьулара аваз Авадан 
хуьруьн агьалийрихъ галаз 
гуьруьшмишвал кьиле фена.

10-октябрдиз хьайи гуьруьшда 
чи райондин хатасузвилин рекьяй 
администрациядин кьилин 
заместитель Къазихан Мегьединова, 
РД-дин М уфтиятдин векил 
(Кьиблепатан территориальный 
округ) Агьмад Гьарунова, 
жегьилрин сиясатдай, туризмдай, 
спортдин отделдин начальник 
Агъашериф Агъаширинова, 
Докъузпара райондин имам 
Валиюллагь Баласиева, Авадан 
хуьруьн кьил Бахтияр 
М егьамедрагьимова, райондин 
общественный Советдин
председатель Дадаш Дадашева 
иштиракна. Абуру хуьруьн 
агьалийриз жегьилар мукьвал- 
мукьвал ч1уру таъсирдик акатзавай

терефрикай суьгьбетна. Акьалтзавай 
несил экстремизмдин ва
терроризмдин месэлайрикай хуьн, 
абур руьгьдинни эдебдин тербиядал 
гъун, дуьз рекье тун вири жемиятдин 
везифа, жавабдарвал хиве твазвай 
вахтунин истемишун я, лагьана. 
Ч1уру таъсирдик акат тавун патал 
жегьилриз къадагъа вуч ят1а чирна 
к1анда. Хизанда, мектебра,

общественный чкайра жезвай 
меслятриз, динэгьлийрин
келимайриз, информациядин 
такьатриз фикир ва дикъет гана, 
абурукай дуьз нетижа хкудна к1анда. 
М аса тегьерда к1валахунин са 
жуьрени авач.

Шагьбала ШАГЬБАЛАЕВ

Къадагъа алай информация Интернетдин 
сетдиз чукТурунин хаталувиликай

8-октябрдиз Мискискарин 
СОШ-да ч1ехи классра к1елзавай 
аялриз И нтернетдин сайтара 
«К ъадагъа алай  инф орм ация 
сетдиз чук1урунин»
темадай семинардин тарс кьиле 
тухвана. И мукьвал вахтунда 
ихьтин тарсар райондин вири 
чирвал гузвай идарайра кьиле

фида.
Кьиле фейи семинардин тарс 

Д окъузпара райондин
прокурордин заместитель Равиль 
Межидова ва райондин ЕИЦ-дин 
директор Акиф Балакиш иева 
тухвана. Генани иштиракчийрин 
жергеда Мискискарин СОШ-дин 
директор Сажад Къазиев ва адан

заместитель Адлер Асланов авай.
Прокурордин заместителди 

Россиядин законодательстводи 
ихтияр авачир, ч1уру саягъда 
баянар гузвай  инф орм ацияр 
гьихьтин жуьрединбур ят1а, анал 
адакай суьгьбетна. Интернетдиз 
чук1урнавай экстрем истски й  
видеороликрин авторар суддин 
жавабдарвилик акатнавай гзаф 
дуьш уьш ар х ьан вайдакай ни  
къейдна.Мадни ада Интернетда 
гьатнавай информация чук1урунин 
гуьзчвал  иллаки  лагьайт1а, 
яшайишдин сетра, гьар са йисалай 
эгеч1на кьет1иди ва векъиди  
жезвайдакайни лагьана. Ихьтин 
дуьуш уьш да ж авабдарви лик 
неинки са тахсирлубар, гьак1ни 
чпи алахъна гьа инф орм ация 
чук1ур тавуниз рехъ гайи инсанар

акатзавай дакайн и  итиж лу 
суьгьбетна.

Акиф Балакишиева аялрин 
вилик акъвазн авай
х атасузвилерикай , чеб
И нтернетдин сетдикай хуьдай 
къайдайрикай ихтилатна. Ада 
ахьтин фикир гъана хьи, ахьтин 
дуьшуьшра тахсирдик акатзавай 
ж егьил  инсанар  са тахсирни  
квачир къурбандар  ж езва. 
Гьавиляй, уьм уьрдиз ва адан

кутугайвилериз талукь
идеологиядин рекьяй инсандин 
акьул ч1урунал еке кар ала. 
Къадагъа алай информация гзаф 
дуьшуьшра вичихъ таинбинелувал 
авачир жегьил инсанри, чеб-чпихъ 
арада чукурнавай хци хесетрин 
ц1ай кутазвай къаришма я. Ихьтин 
дуьш уьш рикайни И нтернетда 
мукьвал-мукьвал хабарар гузва. 
Квез чир хьун патал ва адаз 
вахтунда дуьз къимет гун патал

контендин якъинвилиз фикир гун 
лазим я, - лагьана ада.

Мярекатдин эхирдай Сажад 
Къазиева мугьманар тебрикна, 
хиве кьуна хьи, ихьтин
гуьруьш м иш вилер м укьвал- 
мукьвал кьиле тухун идалай 
кьулухъни чи фикирдик ква, - 
лагьана ада.

Вадим АГЪАМУРАДОВ

ГТО-дин нормаяр вахгунин чемпионатда
12-13-октябрдин йикъара 

М ахачкала ш егьердин  Е. 
Исинбаевадин т1варунихъ галай 
стади он да 18 йисалай  70 
уьмуьрдин яшара авай агьалийрин 
арада физкультурадинни спортдин 
комплекс ГТО-дай республикадин 
чемпионат кьиле фена.

С портдин  серенж ем да 
республикадин  700 агьалиди  
иштиракна. Ана, вичин жергейра 
10 кас аваз, Д окъузпарадин  
ком андадинни  иш тиракна. 
Чемпионатдин иш тиракчийри 
агъадихъ галай  ж уьрейрай  
нормативар ац1урна к1анзавай:

- ж уьреба -  ж уьре мен- 
зилдиз катун;

- п ереклади н ади к  куьрс 
хьана чене хк1урун;

- алай чкадилай рум гана 
хкадарун;

- пневматикадин винтов- 
кадай лишанар кьун;

- гимнастикадин куьсруьдал 
акъвазна ую нар тамамарун ва 
масабур.

М и г р а г ъ - к ъ а з м а й р и н

ДЮ СШ -дин директор Ханлар 
Б ухсаева (55-59 яш динбурун 
арада) Г Т О -дин нормаяр
ац1урунай сад лагьай чка кьуна. 
Жегьилрин сиясатдай, туризмдай 
ва спортдай отделдин начальник 
Агъашериф Агъаширинова (50-54 
яшдинбурун арада) кьвед лагьай 
чка кьуна. У сугъчай хуьруьн 
агьали, ДЮСШ-дин тренер Герман 
Лукьмановни кьвед лагьай чкадиз

лайихлу хьана.
РФ -дин спортдин

Министерстводи А.Агъаширинов 
Вирироссиядин физкультурадинни 
спортдин комплекс ГТО-дин к1уьд 
лагьай  к1арц1ин къизилдин  
лишандалди къейдна.

Амай призеррин агалкьунар 
медалралди ва талукь дережайрин 
дипломралди къейдна.

ЧИ МУХБИР

РД-дин Минздравдив ц1ийи вертолет вахкана
«Здравоохраненидин» милли 

проект кьиле тухунин кьулара аваз 
РД - дин Минздравдиз 8-октябрдиз 
Ми-8 АМТ т1вар алай аямдин 
вертолет хканвай . Ам 
Республикадин санитариядин 
авиация герек  чкайриз фин 
патахъай ахъайнавайди тир.______

Вертолет хтана ахгакьна, 
Респубикадин кьилин шегьердин 
аэропортунал ахцукьарайдалай 
кьулухъ, адаз килигиз Дагъустан 
Республикадин Кьил Владимир 
В асильев ва РД-дин 
зд равоохран ен и д и н  министр 
Ж амалудин Гьаж иибрагьимов

фенвай.
Хканвай вертолет, лап пис 

гьалда авай  пациентар  герек 
чкадиз агакьарун патахъай, гзаф 
тади гьалда куьмек гудай вири 
ж уьредин  стандартдин

м едицинадин  алатривди
туьк1уьрнавай.

В ладим ир В аси льева и 
хтанвай, алай вахтунин машин 
важиблу тирдакай, ада са хейлин 
и нсан рин  чанар  хуьз куьм ек 
гудайдакай  зун инанм иш  я,

лагьана.
М и-8 АМ Т т1вар алай 

вертолетди Дагъустандин яргъа 
авай районрин азарлу инсанар 
агакьурунлай гъейри, ада цава 
физ-физ квалиф ицированны й 
м едицинадин  куьм ек

и йидайдакайни  РД - дин
здравоохран ен иди н  министр 
Жамалудин Гьажиибрагьимова 
малумарна.

К еф ерпатан К ъавкъаздай 
Дагъустан санитариядин авиация 
вилик тухунин програм м адай 
медицинадин вертолет агакьнавай 
сад лагьай регион я.

В ертолет гьам иш а
бинеламиш чка Махачкъаладин 
аэропорт жеда. Гьина адан куьмек 
герек хьайт1ани, адавай герек тир 
чкадиз физ, анал ацукьиз ва 
яргъал мензилдиз лув гуз жеда.

Рик1ел хкин, алай йисуз 
сани тари яди н  авиация вилик 
тухунин программадик квай 49 
региондик Дагъустанни акатнавай.

Вадим АГЪАМУРАДОВ

Дагъустан тамамдаказ рекъемрин 
ТВ-дал эляч1на

Чи республикада кар дик 
квай мультим едийны й 
комплексдин -  «Россия -  зи 
тарих» тарихдин паркунин 
м айданда Д агъустанди н  
рекъем ри н  телевиденидиз 
талукь ш ад гьаларин  
серенжемар кьиле фена. И 
м ярекатда РД-дин
П р а в и т е л ь с т в о д и н  
председателдин заместитель 
Владимир Лемешкоди, СКФО- 
дин РТРС-динтамам ихтиярар 
ган вай  векил А лександр 
Стадника, информатизациядин, 
алакъайрин  ва СМ И -дин 
министр Сергей Снегирева чи 
республи кадин  РТРС -дин 
директор К амал С аидова ва 
масабуру иштиракна.

Мярекатдин иштиракчийриз 
ГТРК «Дагъустан» вещаниядин 
студияда адетдин телевиденидин 
эхиримжи сюжетдикай ибарат 
хабарар къалурна. Владимир 
Лемешкоди РТПЦ-дин кьилин

инженердиз рекъемрин сигналдал 
эляч1унин эмир гана. Дагъустан 
гила дуьньядин виридалайни еке 
сетрин ц1удакай сад я. Чешне яз 
къачурт1а, Докъузпара райондин 
Къуруш хуьре, виликдай адетдин 
ТВ кьаз теж езвай  чкада, гила 
рекъемрин алцифай экран авай 
Т В -ди к1валахзава. М инистр

С ергей  С негирева вири 
дагъустан ви й риз рекъем рин  
телеви ден ие кардик акатун 
тебрикна. А хпа м ярекатда 
концертдин программа къалурна.

ЧИ МУХБИР

Ватанпересвиликай ад жеда

Лацу шегьер, К1еледин хев, Шалбуздагъ, 
Шагьидар я эдеби яз кьилел рагъ.
Шарвилини адан несил сагъ я, сагъ!
Абур хьана, абур ава, мад жеда!
Лезгистандихъ мадни машгьур ад жеда!
Диде Чили Шарвилидиз хур гана.
Лезги халкьди адан гъиле тур гана.
Вили цаву ц1айлапанрив нур гана.
Чапхунчияр яд хьана ва яд жеда!
Лезгистандихъ мадни машгьур ад жеда! 
Мегьаммед ал-Ярагъияр, Эминар.
Сулейманар - я чи халкьдин заминар!
Гьикьван чна лагьайт1ани аминар,
Женг ч1угуна, авур к1валах фад жеда! 
Лезгистандихъ мадни машгьур ад жеда!
Лезги чилел Шарвилидин ван ала!
Чи дагъларал рекьин тийир чан ала!
Халкь кьве патал авурбурал къан ала!
Эхир Самур себеб яз чун сад жеда! 
Лезгистандихъ мадни машгьур ад жеда! 
Игитвилин гьисс хкажиз цавариз,
Чи гьар са югъ тешпигь жеда сувариз! 
Шарвилиди къуватар гуз лувариз,
Дагъдин Лекьер вири санал к1ват1 жеда! 
Лезгистандихъ мадни машгьур ад жеда!

Лезгистандин гимн
Кавказ тир Алпан-Ц1аярин ватан,
Тарих къизилдин ц1арарин ватан,
Сад Аллагьди чаз багъишай ви тан,
Пак хуьз намусдин пайдах, Лезгистан,
Дустарин гъил кьаз къарагъ, Лезгистан! 
Шарвилидин гуьр, Меликан дастан,
Гьажи Давудан багъри тир ватан,
Женнетдиз ухшар ери тир ватан,
Пак хуьз Мегьаммед Ярагъ, Лезгистан, 
Дустарин гъил кьаз къарагъ, Лезгистан! 
Камаллу Шалбуз-п1ирерин ватан,
Кьакьан дагъларин сирерин ватан,
Саидан чуьнгуьр симерин ватан,
Пак хуьз Эренлар-даях, Лезгистан,
Дустарин гъил кьаз къарагъ, Лезгистан!
Кьулан вац1 авай Лекьерин ватан,
Лезгинкадин туьнт кьуьлерин ватан,
Эмин, Сулейман.., эллерин ватан,
Пак хуьз шиират-нур, рагъ, Лезгистан, 
Дустарин гъил кьаз къарагъ, Лезгистан!

Лезги халкь
Даим кьилел варз амай кьван, рагъ амай кьван, 
Пак Эренлар, Шагьни Шалбуз дагъ амай кьван, 
Шейх Мегьамед, Гьажи Давуд чахъ амай кьван, 
Эбеди яз сагъ амукьда вун, зи лезги халкь!

Сажидин САИДГЬАСАНОВ

Эминанни Сулейманан ч1алар авай,
Яшайишдиз икьван къулай гьалар авай,
Сад Аллагьди гайи девлет-малар авай,
Эбеди яз сагъ амукьда вун зи, лезги халкь!

Намус вине кьуна къекъвез, ч1угваз зегьмет, 
Къазанмишиз алахъин чун мад гьуьрмет.
Чир хьайит1а ,тарихдиз гуз дуьз къимет,
Эбеди яз сагъ амукьда вун, зи лезги халкь!

Бубайри чав ирс яз тунвай цавар, чилер,
Вилин нине хьиз алахъин хуьз, эллер.
Чахъ амай кьван чи манияр, чи туьнт кьуьлер,
Эбеди яз сагъ амукьда вун, зи лезги халкь!

Самур вац1ун баркаван тир ятар авай,
Берекатрин ризкьи авай гатар авай,
Шарвилидин рик1ер авай, картар авай,
Эбеди яз сагъ амукьда вун зи, лезги халкь!

Касдин ч1ехи, лепе рехи гьуьл амай кьван,
Дуьньяда и Лезгинкадин кьуьл амай кьван,
Къуба, Хачмаз, Самур, Куьре чахъ чи гуьзел чил 
амай кьван,
Эбеди яз сагъ амукьда вун, зи лезги халкь!

Ислягьбур жен чи гьар йикъан экуьн ярар,
Гьар мугьмандиз ахъабур жен гак1 чи варар.
Чи чилерал аламай кьван и пак нурар,
Эбеди яз сагъ амукьда вун, зи лезги халкь!

Заз акурвал амач хьи
-Гьик1 хьана, Сик1, заз акурвал амач хьи?!
Ви писпидив виликан сес гумач хьи!
-Вучин, дуст кас, нефс, ваз чида, пич1и я.
Амалар заз чидат1ан, кьил гъвеч1и я.
Аквазва заз, пехил жедай зат1 амач.
Руфун - кьелеч1, тумунин са кьат1 амач.
-Виликдай заз ик1 жедайди чидачир.
Гьалал ризкьи гьик1 недат1а чидачир.
-Г ила килиг жува ч1урай крариз,
Жува-жуван кьилел къурай харариз.
-А ч1авуз зи вилерал пи акьалтна,
Дуьз гафуниз яб тагай вахт акьалт1на.
-Заз акурди гъери авай кьеч хьана,
Акьуллу тир гафарин ван геж хьана.
-Садра кьванни алукьнайт1а халкьарал,

ОТЧЕТ ОБ ИСПОЛНЕНИИ 
СМЕТЫ РАСХОДОВ

по МО ”с. Микрах” на 1 октября 2019 г. 

РАСХОДЫ
Наименова

ние
Гл. р/п ц/с в/р Стать и 

эк.кл.
Ассигнован 

ия на
Кассовые 
расходы с

1 2 3 4 5 6 7 8
с\д- 248859,93

Субв.- 2715462
г\у 001 010488 30020000 1577000 1303894

121 211 1000000 722733
129 213 305000 212503
244 221 27000 35923
244 223 60000 27745
244 225 105000 230000
244 290 20000
244 346 50000
244 343 40000 5000
244 853 10000

вус 001 020399 80051180 82000 58563
121 211 62800 47235
129 213 19200 11328

контракт 001 050599 90005000 589177
244 111 870000 450887
244 119 138290

Культ 001 140326 10160020 540 250 897000 550858

рез.фонд 001 040915 30020760 244 225 100000 350000
3526000 2852492

СВЕДЕНИЯ О ДВИЖЕНИИ СРЕДСТВ, НАХОДЯЩИХСЯ НА 
ТЕКУЩИХ БЮДЖЕТНЫХ СЧЕТАХ

Наименование текущего бюджетного счета Код
строки

Остато 
к на

Поступило с 
начала года

Кассовый 
расход за

Остаток 
на конец

7 8 9 10 11 12
Текущий бюджетный счет на расходы 
учреждения

15389,76 2964321.93 2852492 127219,48

Т.М. БАБАЕВ, Руководитель М.П. ПИРАЛИЕВ,Главный бухгалтер

Уважаемые потребители электроэнергии!
Дагестанские энергетики 

проводят кампанию по 
актуализации (инвентаризации) 
потребителей электроэнергии. 
Основная цель проведения 
актуализации (инвентаризации)

- установление диалога с

потребителем электроэнергии. В 
рамках инвентаризации энергетики 
планируют провести:

- а к т у а л и з а ц и ю  
фактического потребителя и 
внесение его персональных данных 
в базу ПРК " Стек-Энерго";

- привязку фактически 
установленного прибора учета 
(счетчика) к лицевому счету 
потребителя;

- установление фактически

потребленной электрической 
энергии с последующим 
отражением результатов в базе ПРК 
"Стек-Энерго".

Сбор недостающей
информации о пользователях, 
владельцах, собственников 
помещ ений,а также получение 
н е о б х о д и м о й  
правоустанавливающейинформации 
на объектыэнергоснабжения, 
актуализация данных о приборах 
учетапозволит. в конечном итоге, 
улучшить платежную дисциплину и 
снизить потери электрической 
энергии. Кроме того, выполнение 
указанной работы позволит 
произвести корректировку объемов 
электрической энергии в случае 
выявления фактов некорректных 
начислений на потребителя 
электроэнергии.

В связи с этим, энергетики 
просят жителей Республики Дагестан

В М инистерстве Обороны 
Российской Федерации
продолжается активная работа по 
сбору и обработке данных 
участниках ВОВ в целях 
формирования информационного 
массива для размещения в историко­
мемориальном комплексе "Дорога 
памяти" Главного храма ВС РФ.

В соответствии с перечнем 
поручений МО РФ по итогам 
совместного заседания
художественного и технического 
советов по Строительства Главного 
храма ВС РФ по итогам совместного 
заседания сентября 2019 года 
организовано наполнение
информационного массива 
письмами фронтовиков и 
размещение их электронных копий в 
историко- мемориаль5ных 
комплексе "Дорога памяти".

В связи с вышеизложенного 
Прошу всех жителей Ахтынского,

с пониманием отнестись к 
проводимым мероприятиям. Если у 
потребителя есть сомнения в 
личности проверяющего, то он 
может позвонить на телефон 
"горячей линии" Департамента 
обеспечения безопасности по 
Республике Дагестан "Россети 
Северный Кавказ" 8 (903) 492-87-77 
или (8722) 51-87-44 и уточнить, 
действительно ли такой человек 
представляет энергокомпанию. По 
всем проблемным вопросам можно 
также проконсультироваться по 
телефону горячей линии "Россети 
Северный Кавказ" 8 800 775-91-12.

Напоминаем, что в
соответствии с методикой 
проведения проверки
(инвентаризации) специалисты 
энергокомпаний имеют право и 
будут проводить фотофиксацию 
приборов учета и иных абонентских 
данных.

Рутульского и Докузпаринского 
районов оказать содействие в сборе 
электронных копий или же 
оригиналов фронтовых писем 
участников ВОВ 1941-1945 годов, а 
также фотографий ветеранов ВОВ.

Весь имеющийся материал 
прошу предоставить в военный 
комиссариат Ахтынского,
Рутульского и Докузпаринского 
районов Республики Дагестан.

Ответственный за сбор 
материалов в военном комиссариате 
- старший помощник военного 
комиссара по финансово­
экономической, социальной и 
пенсионной работе Гаджиназарова 
Динара Набиевна.

Р.Г. МАГОМЕДОВ, военный 
комиссар Ахтынского, 

Рутульского и Докузпаринского 
районов РД

